
aspect, since it is of a general nature, since the value of education is determined by the attitude of a person to his own 

education, and the attitude of the state and society to education does not always coincide. Pointing to the reasons 

for this attitude, the author focuses on literacy, education, professional competence as qualitative indicators of the 

educational results of an individual. The article also provides an overview of research by scholars who have made a 

great contribution to the development of value education. The author analyzes the concept of advanced professional 

pedagogical education as a methodological system for training future teachers and the process of its implementation, 

aimed at developing certain professional qualities of an individual, focused on the future needs of education, including 

technology teachers. 

МЕКТЕПКЕ ДЕЙІНГІ ҰЙЫМДАРДАҒЫ АРАЛАС ТОПТАРДА ОҚУ ҚЫЗМЕТІН 

ҰЙЫМДАСТЫРУДЫҢ ЕРЕКШЕЛІКТЕРІ 

 
Аңдатпа 

Қазіргі таңда туу көрсеткішінің жоғары болуынан, балабақшаның жетіспеушілігі туындап отыр. Аталған 

проблеманы шешу үшін өңірде балабақшалар құрылысы қарқынды жүріп жатыр. Соған қарамастан 

балабақшалар әлі де жеткіліксіз, осыдан балабақшаларда аралас топтардың пайда болуы туындайды. Бұл 

мақалада мектепке дейінгі ұйымдардағы аралас топтарда оқу қызметін ұйымдастырудың ерекшеліктері 

қарастырылады және де күн тәртібі ескерілген. Осындай топтарда ұйымдастырылған оқу қызметін өткізуде 

бірнеше мәселелер бар, осы мақалада сол қиындықтар айқындалды. О.Е.Смирнова, В.Н.Аванесова, 

Л.Л.Тимофееваның аралас топтар туралы айтылған ойлары жазылған. Және де аралас топтардағы 

педагогтарға қойылатын талаптар айтылды. Сурет ұйымдастырылған оқу қызметі бойынша үлгі келтірілген. 

Қарастырылып отырған мәселе көп зерттел- ген жоқ, сондықтан оны мұқият зерттеуді қажет етеді. 

Түйін сөздер: мектеп жасына дейінгі бала; аралас топ; ұйымдастырылған оқу қызметі. 

 

Кіріспе. Ұзақ уақыт бойы көптеген 

Қазақстандық мектепке дейінгі білім беру 

жүйесіндегі балаларды жасына байланы- 

сты топтарға бөлу әдеттегі нәрсе болды. 

Қазақстан балабақшаларында балалардың 

кіші топтан мектепке даярлық тобына   

дейінгі жолы – бұл дәстүрлі әдіс.  

Бірақ кез-келген ережеден ерекше 

жағдайлар болады. Бүгінгі таңда бала-

бақшалардағы аралас топтар өзекті мәселе 

болып табылады. Қарастырылып отырған 

мәселе көп зерттелген жоқ, сондықтан оны 

мұқият зерттеуді қажет етеді. Мысалы, 

аудан   балабақшаларында,   жарты   күндік  

топтарда, арнайы, түзетуші, инклюзивті, 

логопедтік, санаторлық топтарда, ауылдағы 

шағын орталықтарында – аралас топтар 

әдеттегі жағдай. 

Мектепке дейінгі білім берудің мем-

лекеттік білім беру стандартының аясында 

балалардың білімі мен дағдыларының жет-

кілікті деңгейіне жету үшін негізгі әдіс-

темелік әдебиеттер топтың жас құрамы 

бірдей топтарға арналған, аралас жастағы 

топтарында жұмыс істейтін тәрбиешілерге 

мәлемет, әсіресе әдебиет табу өте қиын. 

Негізгі бөлім. Педагогика ғылымы 

тарихының    әртүрлі   кезеңдерінде    аралас 

топтардан тұратын білім беру процесін 

ұйымдастыру идеясына бірнеше рет 

(педагогикалық жүйелер Белл-Ланкастер, 

Далтон План, Джена План, Виннетка жо- 

спары, Монтессори педагогикасы және 

т.б.) жүгінді. 

Ғылыми әдебиет шолу. Жеке тұлғаның 

дамуына аралас топтардың тәрбиелік 

ықпалы А.С.Макаренко, В.А.Сухомлин-

ский, С.Т.Шацкийдің, сонымен қатар 

қазіргі заманғы ағартушылардың (Л.В.Бай-

бородова, В.К.Дьяченко, Т.Е.Конникова, 

Л.И.Новикова, М.Л.Мкртчан, А.А.Оста-

пенко және т.б.). Барлық зерттеушілер 

аралас топтардың белсенділігі жоғары 

нәтиже беретіндігін атап өтті, өйткені бұл 

балалардың ерекше қарым-қатынасына 

негізделген [1, C.30]. 

Әр түрлі жастағы балалар тобы – бұл 

ерекше «әлеуметтік организм» (Л.Л.Тимо-

феева). Бұл ұстанымды Г.М.Лямина, 

Е.Г.Пилюгина, Т.Г.Казакова, Г.Г.Гри-

горьева және т.б. еңбектерінде растау 

табылды [2, C.13]. 

О.Е.Смирнова:   «Балабақшаның   аралас 

топтары – бұл физикалық және ақыл- ой 

қабілеттері бойынша әртүрлі балалар бірік-

тіретін интегративті топтың типтік моделі» 

деп ескертті [3, C.205]. 

В.Н.Аванесованың еңбектерінде әр түр-

лі жастағы балаларды бірлесіп оқытудың 

көптеген жағымды жақтары бар екендігі 

баса айтылды. «Кішкентай балалардың үл-

кендермен үнемі қарым-қатынасы достық 

қарым-қатынасты, қамқорлық пен  тәуел-

сіздікті қалыптастыруға жақсы жағдай 

жасайды. Ересектер үшін үлкендерге үлгі 

болу өте маңызды » деп атап көрсетті [4]. 

Л.Л.Тимофеева аралас топтардағы бала-

лардың өзара әрекеттесуі үнемі жинақтау 

мен тәжірибені үлкеннен кіші мектеп 

жасына дейінгі балаларға ауыстырудың 

табиғи шарты болып табылады деп бол-

жады  [5, С.159]. 

Зерттеу әдіснамасы. Мектеп жасына 

дейінгі бала өмірінің алғашқы алты жылы 

денсаулықтың, ақыл-ой, адамгершілік, ең-

бек және эстетикалық дамудың негізі 

қаланатын өте маңызды кезең. Әрбір адам 

ең алдымен қоғамның мүшесі. 

Ұлтына, шыққан нәсіліне, жынысына 

қарамастан барлық адамзат өкілдеріне   

ортақ   жалпы адамзаттық қасиеттер: қуану, 

қайғыру, балажандылық, ананы сүю, махаб-

бат, жек көрушілік, ұнату т.б. сезімдері 

болады. Олар оның мінез бітімінде, сезім 

көрінісінде, қызба жандығында, қимыл-

дарымен жүрістұрысында, сөйлеу ыңғай-

ында, басқа адамдармен қарым-қатынасында 

т.б. тіршілік әрекетінде білінеді. Адам қо-

ғамда қалыптасқан білім тәрбие жүйесінен 

тағылым алады. Осылардың барлығы бірі-

гіп адамның жан дүниесінде өзіндік із 

қалдырады . 

Аралас топтағы педагогтың жұмысы 

өзіндік ерекшеліктерге ие және белгілі бір 

талаптарды қояды. Мысалы, педагог: 

- барлық жастағы топтардың бағдарла- 

маларын білу қажет; 

- бағдарлама талаптарын балалардың жас 

ерекшеліктеріне және жеке ерекшелік- 

теріне сәйкес келтіре білу керек; 

- назарды дұрыс бөлу, әр баланы және 

тұтас топты көру және түсіну қажет; 

- балалардың мүмкіндіктеріне сәйкес 

дамуын қамтамасыз ету. 

Аралас жастағы топтардағы жұмысты 

ұйымдастырудың маңызды ерекшелігі ол әр 

балаға жеке-дара көзқарас табу болып табы- 

лады [6]. 

Әр түрлі жастағы балалардың бірлескен 

іс-әрекеттерін ұйымдастыра отырып, тәр-

биеші педагогикалық процеске байланысты 

көптеген тапсырмаларды шешеді, олар: 

үлкендердің кішіге қамқор болуға, сөзге 

араласпауға, алдын ала кіші балаларға сөз 

сөйлеуге мүмкіндік беруге, егер олар тапсыр- 

маны орындауда қиналса, еркін көмектесуге 

үйретеді.  

Алайда, бұл қиындықтар әр түрлі 

жастағы балалардың бірлесіп білім алуының 

артықшылығы болып табылады: үлкендерге 

еліктеу арқылы балалар тез дамиды, ал үлкен 

балалар кіші балалардың арқасында жұмсақ 

әрі төзімді болуды үйренеді [7, С.63]. 

Аралас топтарда педагог балалармен 

өткізілетін ұйымдастырылған оқу қызметін 

форматын өзгертіп отыруы қажет: жеке-же- 

ке, топшаларға бөлініп немесе бәрімен бір 

уақытта өткізу керек [8, C.74]. 

Мұндай сабақтарды жүргізу кезінде 

тәрбиеші барлық балаларды назарда ұстап, 

әрқайсысына назар аударуы керек, соны-

мен бірге әр баланың көңіл-күйін және 

оның осы оқу қызметіне деген қызығу-

шылығын ескеріп, балалардың жас ерек-

шеліктеріне және жеке қабілеттеріне   сәй-

кес дамуын қамтамасыз етеді [9]. Аралас 

топтарға арналған оқу-тәрбие міндеттерін 

жүзеге асыру бірінші тақырыптық бағдар-

ламаның бір бөлімі бойынша барлық ара-

лас топтарға арналған ортақ сабақтар, бірақ 

әрбір топтарға арналған бағдарламалардың 

мазмұны әртүрлі. Оларға дайындалу оңай: 

әрбір жасқа бағдарлама мазмұнын саралау, 

қажетті дидактикалық оқулықтарды ірік-

теу. Мысалы, сурет бойынша әңгіме құ-

растыру. Талаптары: 

- кіші балаларға – таныс заттарды тану, 

атын атау, «Бұл кім?», «Бұл не?», 

«Қандай?», «Не істеу керек?» сұрақтарына 

жауап беру; 

- ортаңғы жас балаларына – көрген 

суреттерді туралы әңгімелеу, заттарға тән 

белгілерін атау арқылы оларды   сипат- 

тау, сұрақтар бойынша суреттің мазмұнын 

жеткізу; 

- ересек балаларға – тәрбиешінің көме-

гінсіз суретте бейнеленгенді ретімен әңгі-

мелеу [10, C.11]. 

Нәтижелер және пікір алмасу. Бала-

ларды бөлу балалардың құрамы мен са- 

нына байланысты. Ұйымдастырылған оқу  

қызметін жоспарлау кезінде оқытушы екі 

топшаға бөлінуді ескереді: кіші топ – екі 

жастан төртке дейін, үлкендер тобы – төрт 

жастан алтыға дейін. Егер мектеп жасы- 

на дейінгі барлық жастағы балалар мен 

балалардың әртүрлі жастағы топтары бол- 

са, оны үш бөлікке бөлген дұрыс, олардың 

әрқайсысында көрші жастағы балалармен 

бөлу қажет: ең кішісі – екі-үш жас, орташа 

төрт-бес жас, үлкені алты жас.  

Бірақ бұл бөлу еркін түрде өтеді. Әр оқу 

қызметі үшін педагог оны өткізудің және 

кіші топтармен жұмыс жасаудың жос-

парын ойлайды: егер зерттелетін тақырып 

оңай болса, онда орта топтың балалары 

үлкендермен,  егер қиын  болса,  одан   кіші  

балалармен жұмыс жасай алады. Әр бала-

баланың жеке ерекшеліктері ескеріледі: 

білімді жақсы меңгерген бала үлкен топқа 

бара алады; оқу қиынырақ балалар – кіші 

топқа барады [11, C.110]. 

Аралас топ жұмысының іс-тәжірибесін 

талдау кезінде педагогтердің мынадай 

қиындықтарға тап болатындығын көрсетті: 

- кіші балалармен тұрақты қарым- 

қатынас, ересек балалардың қызығушылық-

тары мен дүниетанымын шектейді, олардың 

дамуында артта қалушылық байқалады; 

- күн тәртібін ұйымдастырудағы қиын-

дықтар туындайды; 

- оқу қызметінде педагогтердің жаста ры 

бірдей топтармен салыстырғанда 2-3 есе 

көп уақытын жұмсауына тура келеді; 

- ересектердің сабақ уақыты кіші топ 

балаларымен бөлінуі.  

Нәтижесінде құрдастарының топтарын-

дағы балалармен салыстырғанда ересек топ 

балалары мектепке қажетті түрде дайын-

дықта болмауы мүмкін. Кейбір жағдайда 

үлкендері кішілерді ренжітуі мүмкін. Кейі-

нірек бұл сәбилер өскенде кіші балаларға 

сондай қарым-қатынас көрсетуі мүмкін. 

Тәртіптің сақталуын қамтамасыз ету үшін 

және әр түрлі жастағы балаларға арналған 

арнайы гигиеналық жағдайларды талап 

бойынша істеу үшін қосымша қызметкерлер 

қажет.  

Аралас топтарда ересек балалар баяу 

дамуы мүмкін оны біз баланың сөздерді 

дұрыс айта алмауы және жалпы оның 

жасына сәйкес келмейтін әрекеттерді 

орындауынан көре аламыз [12, С.63]. 

Балабақшадағы   баланың   күн    тәртібін 

ұйымдастыру, ең алдымен жас ерекшелік-

терін ескере отырып жасалынады. Егер 

топта екі түрлі жасты балалар болса, онда 

бұл топта екі күн тәртібі болады,ал егер үшеу 

болса, демек, олардың әрқайсысының бел-

гілі бір ерекшеліктері ескерілуі керек [13, 

С.22]. 

Ұйымдастырылған оқу қызметін жоспар- 

лау және ұйымдастыру кезінде өмірдің әр 

жылындағы балаларға арналған бағдарла-

мада белгіленген аптадағы сабақтардың ті-

зімін, құрамын сақтау қажет. Қандай іс- 

әрекетті және кіммен бірге жүргізу керек-

тігін дұрыс болжау бірдей маңызды. Жал-

пы ережелерді орындауға тырысу керек, 

біріншіден, ойлауды қажет ететін ұйымдас-

тырылған оқу қызметтерін, ал одан кейін 

жеңілірек немесе музыкалық ұйымдас-

тырылған оқу қызметтері болуы керек. 

Алдымен ересек балалармен ұйымдас-

тырылған оқу қызметін өткізіп, ол уақытта 

кіші балалар ойнай алады. Кейбір жағ-

дайларда, тәрбиешінің тікелей әсерінен 

гөрі, мектеп жасына дейінгі балалар арқылы 

жанама әсері тиімдірек болады [14, С.347]. 

А.А.Алимбекова, М.М.Садвакасова, 

Ұ.К.Қияқбаеваның айтуынша қазіргі таңда 

мектеп жасына дейінгі балалардың қарым-

қатынасы маңызды психологиялық, педаго-

гикалық мәселе тудырып отыр. Осы мә-

селені шешу үшін келесі міндетті орынды 

қарастыру қажет: балалар арасындағы 

ұжымдық қарым-қатынасты толық жүйе 

ретінде қарастыру. 

Топтың  әр  мүшесінің  басқаларға  және 

барлығының әр жеке адамға қарым-қаты-

насын білген жөн. Қарым-қатынас – еркін-

дік және шексіздік. Дәл осы қарым-қаты-

настан біздің «өзім» шексізге айналады. 

Өзімізден – басқаларға, басқалардан өзі-

мізге, өзімізден – қайтадан өзімізге. Осын-

дай таусылмайтын адамның қарым-қаты-

насынан кейін тәрбиелеу мен өзін-өзі тәр-

биелеу орын алады. Өзіңізді басқалармен 

салыстыру, орнына қою - бұл «меннің» сақ-

талуы мен дамуы [15]. 

Қорытынды. Мұндай топта үш және кей- 

де төрт әртүрлі жас балалары болуы мүмкін. 

Әрине, аралас топтармен жұмыс істеу зейінді, 

икемділікті және баланың дамуының барлық 

кезеңдері туралы терең білімді, яғни өте 

ауыр дайындықты қажет етеді. Аралас топ- 

тармен жұмыста оқуды дұрыс ұйымдастыру 

маңызды шарт болып табылады. Бала-

лардың өмірі мен әртүрлі қызметін дұрыс 

ұйымдастыру, жайлы жағдай жасау әртүрлі 

жастағы балалардың жан-жақты дамуына 

септігін тигізеді.  

Особенности организованной учебной деятельности в разновозрастных группах в дошкольных 

Аннотация 

Необходимость увеличения числа детских садов связано с высокой рождаемостью. Для решения данной 

проблемы интенсивно ведется строительство детских садов в регионах. Тем не менее, недостаточное коли- 

чество детских садов приводит к открытию разновозрастных групп. В данной статье рассматриваются осо- 

бенности организации учебной деятельности разновозрастных групп в дошкольных учреждениях с учетом 

соблюдения режима дня в соответствии возрастными особенностями детей. Существует ряд вопросов по про- 

блеме исследования особенностей организованной учебной деятельности в разновозрастных группах в до- 

школьных учреждениях, автор статьи, опираясь на научные труды ученых О.Е.Смирновой, В.Н.Аванесовой, 

Л.Л.Тимофеевой и др. определяет их. Также были описаны требования к учителям в смешанных группах, 

показаны примеры организованной образовательной деятельности. Данный вопрос мало изучен, поэтому тре- 

бует внимания. 

Ключевые слова: дети дошкольного возраста; разновозрастные группы; организованная учебная деятель- 

ность. 

 

Features of organized educational activities in different age groups in preschool institutions 

Abstract 

The need to increase the number of kindergartens is associated with a high birth rate. To solve this problem, the 

construction of kindergartens in the regions is being intensively carried out. However, the insufficient number of 

kindergartens leads to the opening of different age groups. This article discusses the features of the organization of 

educational activities of different age groups in preschool institutions, taking into account the observance of the day 

in accordance with the age characteristics of children. There are a number of questions on the problem of studying the 

features of organized educational activities in different age groups in preschool institutions, the author of the article, 

based on the scientific works of scientists O. E. Smirnova, V. N. Avanesova, L. L. Timofeeva, etc.defines them. 

      Keywords: preschool children; age groups; organized educational activities. 

